


ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
	
1. ՀՀ ֆինանսների նախարարություն

		№ 01/9-1/16262-2023





	Ձեր 09.08.2023թ. N ԳՍ/23.1/23829-2023 գրությամբ ներկայացված՝ ««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և լրացում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2023թ. պետական բյուջեով 1157 ծրագրի «21036. Երևան քաղաքում հանգստի գոտիների և այգիների կառուցման և հիմնանորոգման աշխատանքներ» միջոցառման գծով նախատեսված գումարից 111.0 մլն դրամը վերաբաշխել և այն ուղղել նույն ծրագրի «21001. Երևանի մետրոպոլիտենի ենթակառուցվածքների նորոգում» միջոցառմանը՝ թվով 8 հատ անվազույգի ձեռք բերման նպատակով, հայտնում ենք հետևյալը.
1. Նախագծին կից ներկայացված հիմնավորման համաձայն 21036 միջոցառման գծով առաջարկվող 111.0 մլն դրամի նվազեցումը հանդիսանում է տնտեսում ու վերջինիս վերաբաշխման արդյունքում չի խաթարվի այդ միջոցառման շրջանակներում  իրականացվելիք աշխատանքների կատարումը և հետագայում վերջինիս գծով ՀՀ պետական բյուջեից ֆինանսական միջոցների հատկացման անհրաժեշտություն չի առաջանա։ Այս կապակցությամբ հայտնում ենք հետևյալը.
Նկատի ունենալով, որ վերը նշված միջոցառման շրջանակներում իրականացվելիք աշխատանքների համար գումարը հատկացվել է ՀՀ 2023թ. պետական բյուջեով նախատեսված ՀՀ կառավարության պահուստային ֆոնդից (ՀՀ կառավարության 13.04.2023թ. N 531-Ն որոշում) և այդ միջոցառման գծով առաջարկվող նվազեցումն ուղղված չի լինելու վերջինիս նպատակների կատարմանը, ինչպես նաև այն հանգամանքը, որ ՀՀ կառավարության 29.12.2022թ. N 2111-Ն որոշման  N 12 հավելվածի  10-րդ կետի համաձայն 2023 թվականի ընթացքում գնման գործընթացի շրջանակներում առաջացած տնտեսումները ենթակա են վերադարձման պետական բյուջե, առաջարկում ենք 21036 միջոցառման գծով առաջացած տնտեսումը (111.0 մլն դրամը) ուղղել ՀՀ կառավարության պահուստային ֆոնդ։
Ինչ վերաբերում է Երևանի մետրոպոլիտենի կարիքների համար գումարի հատկացմանը, ապա առաջարկում ենք խնդիրը կարգավորել Երևանի մետրոպոլիտենի միջոցների շրջանակներում (հակառակ պարագայում հարցին անդրադառնալ նման ծախսերի կատարման անհնարինությունը հիմնավորող հաշվարկների և գնահատականների առկայության պարագայում)։
2.ՀՀ 2023թ. պետական բյուջեով ՀՀ տարածքային կառավարման և ենթակառուցվածքների նախարարության մասով նախատեսված ծրագրերի և միջոցառումների գծով արդեն իսկ իրականացվել է 6.5 տոկոսի վերաբաշխում։ Մինչդեռ ՀՀ կառավարության 29.12.2022թ. N 2111-Ն որոշմամբ սահմանվել է, որ գլխավոր կարգադրիչները պետական բյուջեի կատարման ընթացքում կարող են 2023 թվականի պետական բյուջեով իրենց կողմից իրականացվող ծրագրերի մասով հաստատված հատկացումների ընդհանուր գումարի շրջանակներում իրականացնել վերաբաշխումներ՝ չգերազանցելով իրենց կողմից իրականացվող ծրագրերի հատկացումների ընդհանուր գումարի 2.5 տոկոսը
3.Ինչ վերաբերում է Նախագծի խմբագրական բնույթի թերություններին, ապա հայտնում ենք հետևյալը.
ա/ Քանի որ ՀՀ կառավարության 01.06.2023թ. N 884-Ն որոշմամբ արդեն իսկ սահմանվել է, որ «Երևանի Կարեն Դեմիրճյանի անվան մետրոպոլիտեն» ՓԲԸ-ի և «Էկրա Կովկաս» ՍՊԸ-ի միջև 26.10.2022թ. կնքված N ԵՄ-ԲՄԱՊՁԲ-22/107-1 գնման պայմանագրով նախատեսված կողմերի իրավունքներն ու պարտականություններն ուժի մեջ դնելու մասին համաձայնագիրը կնքում է Երևանի քաղաքապետարանը, ուստի որպես ավելորդ դրույթ առաջարկում ենք հանել նախագծի 1-ին, 2-րդ կետերը և N 8 հավելվածը,

բ/ Նախագծով առաջարկվում է նվազեցում կատարել N 7 հավելվածում ներառված 45231270-2 ԳՄԱ կոդով տողից, մինչդեռ ՀՀ տարածքային կառավարման և ենթակառուցվածքների նախարարության գնումների պլանում նշված ԳՄԱ կոդով գնման առարկա առկա չէ,





գ/ Նախագծի համապատասխան հավելվածներում անհրաժեշտ է ավելացնել ՀՀ 2023թ. պետական բյուջեով նախատեսված ՀՀ կառավարության պահուստային ֆոնդի փոփոխություններին վերաբերող հատվածները և ըստ այդմ խմբագրել Նախագծի վերնագիրը և հղումը։

	












1. Ընդունվել է մասնակի, տնտեսված գումարները ուղղվում է պետական բյուջե, սակայն հաշվի առնելով այն հանգամանքը, որ Երևանի մետրոպոլիտենը չունի համապատասխան ֆինանսական միջոցներ և անհրաժեշտություն ունի՝ ապահովելու աշխատանքների բանականուն ընթացքը, ուստի և անհրաժեշտ է կատարել համապատասխան վերաբաշխումը:














2. Ընդունվել է ի գիտություն.








3.ա/Ընդունվել է կատարվել են համապատասխան փոփոխություններ.





[bookmark: _GoBack]բ/ Ընդունվել է կատարվել են համապատասխան փոփոխություններ.




գ/ ընդունվել է մասնակի.
Ընդունվել է հավելվածներում պահուստային ֆոնդի փոփոխություններին վերաբերող առաջարկությունը, սակայն հիմք ընդունելով  ՀՀ վարչապետի աշխատակազմի ղեկավարի թիվ  N02/16.10/7977-2021 գրության 2-րդ կետի վերջին պարբերությունը այն է՝ ՀՀ պահուստային ֆոնդից գումարի հատկացման պարագայում (չի վերաբերում պահուստային ֆոնդի միջոցով կատարվող վերաբաշխմանը) նախագծի վերնագրում  նշվում է «ՏՎՅԱԼ ՄԱՐՄՆԻ ԱՆՎԱՆՈՒՄԸ» ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ. տվյալ պարագայում  վերաբաշխումը  կատարվում է պահուստային ֆոնդի միջոցով, հետևաբար որոշման նախագծի վերնագրի փոփոխությանը վերաբերող առաջարկությունը չի ընդունվել:






